 Eairdsidh MacAoidh
’S mise Eairdsidh MacAoidh. Um, bidh mi a’sgrìobhadh agus a’ cur ri chèile Am Pàipear – pàipear choimhearsnachd à Uibhist.
Tha Am Pàipear a’ dol a-mach – uh, air sàilleabh, sàilleabh nach eil sinn ach ag obair, uh, a’ cur a-mach aon phàipear sa mhìos – tha – ’s e buidhnean sa choimhearsnachd a bhios a’ cur a-mach, um, naidheachd mu dheidhinn dè tha iad fhèin a’ dèanamh a h-uile mìos agus dè tha a’ tachairt an ath mhìos, ma dh’fhaoidhte cuideachd, agus an seòrsa rud sin. Um, bidh beagan naidheachd ann cuideachd aig an aon àm, ach, uh, chan eil mòran dhe sin – dìreach ma dh’fhaoidhte rudeigin a thachair latha no dhà air ais. Um, cuiridh sinn beagan dhe sin ann, ach a’ chuid as motha dhan, dhan stuth a tha sa phàipear ’s e, um, dìreach ag innse dè tha, dè tha na buidhnean sa choimhearsnachd fhèin ag ràdh ’s a’ bruidhinn mu dheidhinn.
Tha, tha mi a’ smuaintinn gu, gum bi daoine sa choimhearsnachd a’ smuaintinn gu bheil, uh, gu bheil Am Pàipear a’ faighinn airgead o, ma dh’fhaoidhte, on chomhairle, no grantaichean ’s rudan mar sin. Ach chan eil e a’ faighinn rud sam bith dhe sin. Tha Am Pàipear ag obair – an t-airgead a tha Am Pàipear a’ toirt a-staigh e fhèin ann an advertising ’s e a tha a’ pàigheadh airson mi fhìn a bhith seo, agus a tha a’ pàigheadh cuideachd airson dithis eile a bhith seo part-time aig an aon àm. So, tha e a’ pàigheadh dha fhèin. Chan eil, uh, chan eil e a’ faighinn airgead o àite sam bith eile, ach dìreach an t-airgead a tha Am Pàipear e fhèin a’ toirt a-staigh.

Tha Am Pàipear fhèin air a bhith a’ dol a-nist airson, um, deich air fhichead bliadhna, well barrachd is deich air fhichead bliadhna. Um, ach na lathaichean a tha seo tha rudan eile a dheargas sinn a dhèanamh, uh, mar a tha an eadar-lìon, is tha dòighean eile againn a-nist airson faighinn a-mach dhan choimhearsnachd ’s rudan eile a thoirt, a thoirt dhan choimhearsnachd. So, um, a-nist tha sinn air, um, website againn fhìn a chur ri chèile. Tha sin againn, agus bidh sinn a’ cur a-mach a-nist, air sàilleabh gu bheil sin againn, faodaidh sinn a-nist naidheachd a chur a-mach a h-uile latha – um naidheachdan nach deargadh sinn a chur a-mach sa phàipeir fhèin. Uh, tha an eadar-lìon againn airson sin a dhèanamh. Um, so deargaidh sinn, deargaidh sinn a dhèanamh a-nist. Tha sinn a’ dèanamh sin.
Agus, um, a bharrachd air an eadar-lìon, tha, tha sinn ag obair còmhla ri luchd-ealain cuideachd. Tha gailearaidh againn a-muigh ann an sheo, “Gailearaidh an Trannsa” an t-ainm a th’ air, a-muigh san, san trannsa, um againn ann an sheo – a tha dìreach air taobh thall an dorais seo. Agus,uh, tha sin, tha sin  –  tha dhà no trì luchd-ealain ann a h-uile mìos – um, tha an obair acasan shuas air a’ bhalla. Faodaidh daoine tadhal a-staigh fad an t-seachdain, a h-uile latha. Tha sinn fosgailte airson, airson sin cuideachd. Faodaidh daoine, uh, na dealbhan dìreach coimhead orra, no faodaidh iad an ceannach ma tha iad airson – so, uh, so tha an gailearaidh a tha sin againn cuideachd. Tha sinn ag obair air sin, tha sinn ag obair air an eadar-lìon. Tha sinn a’ dèanamh a’ phàipeir fhèin. So, tha sinn a’ fàs gu math nas trainge na b’ àbhaist dhuinn a bhith cuideachd – ach na pròiseactan eile a  tha sin, ’s e really, um, airson, airson a’ choimhearsnachd a tha iad. Chan eil sinn, chan eil sinn ga dhèanamh, gan dèanamh airson, uh, barrachd airgead a dhèanamh no rud sam bith. Um, chan eil ann ach dìreach dòighean eile, um, rudan a thoirt dhan choimhearsnachd.
Well, tha dà dhuilleag Gàidhlig againn sa phàipeir, um, a h-uile mìos. Ach air sàilleabh gu bheil, um, tòrr mòr dhan choimhearsnachd, uh, nach eil Gàidhlig aca, um, chan eil e cho furasta am pàipear a lìonadh suas le Gàidhlig, so, uh – ach chanainn gu bheil dòighean eile a dheargainn Gàidhlig fhaighinn a-mach dhan choimhearsnachd, um, an seòrsa obair a tha sinn a’ dèanamh. An eadar-lìon ’s e an dòigh, chanainn, as fheàrr sin a dhèanamh. Um, tha sinn a’ coimhead a-nist a-rithist air, um, mar a tha sinn, uh, a’ cur ri chèile an website againn fhìn, agus, uh, tha sinn a’ smuaintinn mu dheidhinn, um, a’ cur, uh, radio air agus a’ cur video air, agus rudan mar sin. Agus chanainn gu bheil dòighean – ag useicheadh dòighean mar sin airson a dhèanamh – dìreach mar a tha am pròiseact seo fhèin ga dhèanamh, agus ga chur suas air an eadar-lìon – gur e an dòigh as fheàrr a dheargadh sinne a dhèanamh. Agus tha sinn, tha sinn an-dràsta a’ coimhead air sin a dhèanamh cuideachd. Agus ma tha sinn – ma gheibh sinn ceart e ma dh’fhaoidhte gum faic sinn Guthan nan Eilean air website Am Pàipear latha air choiregin cuideachd.
I am Archie Mackay. I write for, and put together Am Pàipear – a community newspaper from Uist.

Am Pàipear goes out – because we only work, put out one paper a month – it’s community groups that put out news about what they themselves are doing every month, and what’s happening next month, perhaps as well, and that sort of thing. There is also a little news at the same time, but there’s not much of that – just maybe something that happened a day or two ago. We put a little of that in, but the majority of the stuff that’s in the paper, it’s just saying what the community groups themselves are saying and talking about.

I think people in the community think that Am Pàipear gets money, maybe, from the council or grants and things like that. But it doesn’t get any of that. Am Pàipear works – the money that Am Pàipear takes in itself in advertising pays for myself to be here, and pays for two others to be here part-time at the same time. So it pays for itself. It doesn’t get money from anywhere else, but just the money that Am Pàipear itself brings in.

Am Pàipear itself has been going now for thirty years, well more than thirty years. But these days there are other things we can manage to do, like the internet, and there are other ways now to get out to the community and give other things to the community. So now we have put together our own website. We have that, and now we put out, because we have that, we can now put news out every day – stories we wouldn’t manage to put out in the paper itself. We have the internet to do that. So we can manage doing that now. We are doing that.

And in addition to the internet we are also working with artists. We have a gallery out here, “The Corridor Gallery” its name, out in our corridor here – that’s just on the other side of this door. And that – two or three artists every month – their work is up on the wall. People can visit all week, every day. We are also open for that as well. People can just look at the pictures, or they can buy them if they want – so we have that gallery as well. We are working on that, we’re working on the internet. We do the paper itself. So we’re getting much busier than we used to be also – but those other projects, it’s really for the community that they are. We’re not doing it, doing them to get more money or anything. It’s just other ways to bring things to the community.

Well, we have two Gaelic pages in the paper every month. But because a lot of the community don’t have Gaelic it’s not easy to fill the paper up with Gaelic so – but I’d say there are other ways I could manage to get Gaelic out to the community, the sort of work we’re doing. I’d say the internet is the best way to do it. We are looking now again at how we put our website together, and we’re thinking about putting radio on it and putting video on it, and things like that. And I’d say that there are ways – using methods like that to do it – just like how this project itself is doing it, and putting it up on the internet – that that’s the best way that we would manage to do it. And we are now looking at doing that too. And if we are – if we get it right maybe we will see Island Voices on the website Am Pàipear some day too.
